
ENCRUCES	2023

¿QUÉ	YE	LA	REDE	D'ESTANCIES	ENCRUCES	DE		
CAMÍN	ESCENA	NORTE?

Camín	 Escena	 Norte	 ye	 un	 proyectu	 d'intercambiu	 cultural	 al	 traviés	 de	 les	 artes	 escéniques,	 que	 quier	
conectar	la	producción	cultural	de	Galicia,	Principáu	d'Asturies,	Cantabria,	Euskadi	y	Navarra	garrando	como	
referencia	 y	 filo	 conductor	 les	 rutes	 de	 los	 Caminos	 a	 Santiago	 de	 Compostela,	 siendes	 que	 ponen	 en	
contactu	estos	5	territorios	y	sobro	 les	que	queremos	crear	un	territoriu	cultural	común,	con	una	rellación	
fluyida	nel	intercambiu	y	la	xuntanza	cultural	ente	los	nuesos	sectores	escénicos	qu'hasta	agora	nun	esistía.	
		
Camín	Escena	Norte	ye	un	proyectu	promovíu	poles	entidaes	profesionales	de	productores	d'artes	escénicas	
Escena	 Galega	 (Galicia),	 EscenAsturias	 (Asturies),	 Acepae	 (Cantabria)	 y	 Eskena	 (País	 Vascu),	 xuníes	 na	
supraentidá	Camín	Escena	Norte	Agrupación	d'Interés	Económicu,	creada	específicamente	pal	desendolcu,	
xestión	y	producción	d'esti	proyectu.	
		
Camín	Escena	Norte	estructura	la	so	programación	en	dos	grandes	exes.	
		
Per	un	llau,	l'Itinerariu	Constelaciones,	columna	vertebral	del	proyectu,	ye	l'itinerariu	de	funciones	de	teatru,	
danza	 o	 nuevu	 circu	 que	 conforma	 la	 exa	 central	 de	 la	 propuesta.	 Ta	 basáu	 de	 xacíu	 nel	 intercambiu,	 les	
producciones	d'una	de	 les	Comunidaes	xiren	per	distintos	espacios	de	 les	otres	Comunidaes	 implicaes	nel	
proyectu.	
		
Per	otru	llau,	el	Camín	Espandíu	alluga	toles	actividaes	qu’acompañan	esti	trazáu	d'espectáculos	y	funciones,	
creando	 un	 contestu	 pa	 la	 programación	 nos	 ámbitos	 de	 la	 participación,	 la	 rellación	 colos	 públicos,	 la	
promoción	de	 la	 interculturalidá	o	 les	sinerxies	profesionales,	con	alcuentros,	alderiques,	 talleres	o	 la	rede	
d'estancies	d'intercambiu	Encruces	que	cumple	la	so	3ª	edición.	



ENCRUCES	2023

¿QUÉ	YE	LA	REDE	D'ESTANCIES	ENCRUCES	DE		
CAMÍN	ESCENA	NORTE?	

Encruces	 ye,	 polo	 tanto,	 una	 iniciativa	 incluyida	 dientro	 la	 programación	 espandida	 Camín	 Espandíu,	
consistente	 nuna	 rede	 d'estancies	 d'intercambiu	 escénicu,	 artísticu	 y	 profesional	 ente	 Galicia,	 Principáu	
d'Asturies,	Cantabria,	Euskadi	y	Navarra.	
		
Encruces	establez	un	texíu	d'espacios	cómplices	a	lo	llargo	de	les	5	Comunidaes	participantes	nel	proyectu,	8	
sedes	 que	 facen	 posible	 una	 rede	 d'estancies	 profesionales	 que	 quieren	 conectar	 el	 trabayu	 de	 los	 y	 les	
creadores	y	compañíes	de	los	5	territorios,	nos	ámbitos	de	la	creación,	la	investigación	escénica,	formación,	
coproducción	 y,	 en	 xeneral,	 del	 intercambiu	 profesional	 nel	 marcu	 d'esti	 nuevu	 territoriu	 común	 creáu	 a	
partir	del	proyectu.	
		
Delles	claves	del	desenvolvimientu	d'esta	rede	d'estancies	son:	
		
1.	 Va	 desendolcase	 una	 estancia	 d'intercambiu	 en	 cada	 Comunidá	 ente	 al	 menos	 dos	 compañíes	 de	
Comunidaes	distintes	(Galicia,	Principáu	d'Asturies,	Cantabria,	Euskadi	y	Navarra).	
		
2.	Les	estancies	van	tener	una	duración	máxima	de	10	díes.	
		
3.	El	presupuestu	y	acompañamientu	económicu	máximos	per	cada	proyectu	d'estancia	ya	 intercambiu	va	
ser	 de	 5.000	 €	 (impuestos	 incluyíos).	 Encruces	 cunta	 polo	 tanto	 nesti	 2023	 con	 un	 presupuestu	 total	 de	
25.000	€	(impuestos	incluyíos).	
		
4.	Esti	proyectu	d'intercambiu	per	aciu	d'estancies	profesionales	 tien	 l'oxetivu	 tresversal	de	 la	 creación	de	
redes	de	conocencia,	collaboración	y	sinerxies	ente	los	axentes	profesionales	de	les	5	Comunidaes	implicaes.	
		
No	 que	 cinca	 a	 los	 criterios	 que	 tienen	 de	 rexir	 la	 concepción	 y	 desendolcu	 de	 los	 proyectos	 d'estancies	
d'intercambiu	 en	 Encruces,	 y	 que	 van	 ser	 los	 que	 la	 comisión	 de	 valoración	 va	 tener	 en	 cuenta	 pa	 la	
selección,	estos	son:	
		
1.	 Interés	 xeneral	 y	 fundamentación	 del	 proyectu	 nel	 ámbitu	 del	 oxetivu	 tresversal	 de	 la	 propuesta:	
l'intercambiu	profesional	y	artístico.	
		
2.	Rigor,	claridá	y	concisión	na	presentación.	
		
3.	Proyección	de	la	estancia	en	Encruces	como	posibilitadora	de	collaboraciones	y	sinerxies	futures.	
		
4.	 Adecuación	 de	 la	 propuesta	 a	 los	 términos	 xenerales	 propuestos	 pa	 les	 estancies,	 y	 a	 la	 tipoloxía	
d'espacios	cómplices	propuestos	pola	organización.	



ENCRUCES	2023

¿CÓMO	VAN	DESENDOLCASE	ESTOS	ENCRUCES?

Les	estancies	d'intercambiu	Encruces	van	surdir	d'una	compañía	d'una	de	les	Comunidaes	de	Camín	Escena	
Norte	proponiendo'l	procesu	d'intercambiu	a	otra	u	otres	compañíes	d'otra(es)	de	les	Comunidaes.	
		
Les	compañíes	que	propongan	la	estancia	van	poder	decidir	acoyer	a	 los	sos	partners	de	 los	territorios	del	
proyectu	(por	casu,	una	compañía	gallega	convida	a	una	compañíes	vasca	a	la	estancia	en	Galicia)	o	viaxar	a	
otru	de	 los	espacios,	bien	convidaes	o	bien	proponiendo	 l'intercambiu	pero	nun	 territoriu	distintu	al	 suyu	
(por	exemplu,	una	compañía	asturiana	puede	proponer	un	proyectu	d'intercambiu	na	so	propia	Comunidá	o	
proponer,	 por	 casu,	 a	 una	 compañía	 navarra	 la	 estancia	 nesa	 Comunidá).	 Les	 posibilidaes	 son	 estremaes,	
siempre	 y	 cuando,	 se	 respeten	 les	 condiciones,	 el	 marcu	 económicu	 y	 la	 filosofía	 de	 la	 propuesta:	
l'intercambiu	artístico	y	profesional	ente	compañíes	productores	de	Galicia,	Principáu	d'Asturies,	Cantabria,	
Euskadi	y	Navarra.	
		
Amás,	 los	proyectos	d'intercambiu	van	establecer	 la	so	duración	col	máximu	de	 les	10	xornaes	de	 trabayu	
apallabraes	en	cada	territoriu,	pero	van	poder	ser	tamién	de	menor	duración,	nun	siendo	obligatoriu	“cubrir”	
el	periodu	total	propuestu	nos	distintos	espacios	cómplices.	
		
Va	ser	optativu	incluyir	dientro	de	cada	proyectu	acciones	de	mediación	(alcuentros	col	públicu,	amuesa	de	
trabayu…),	que	los	pongan	en	contestu	col	espaciu,	comunidá	o	públicos.	La	inclusión	o	non	d'estes	acciones	
de	mediación	nel	proyectu	d'estancia	nun	va	determinar	la	so	elección	per	parte	de	la	comisión,	van	ser	les	
propies	compañíes	les	que	decidan	si	son	necesaries	o	non	dientro	del	procesu	d'intercambiu	propuestu.	
		
Nesta	3ª	edición	d’Encruces,	la	organización	contempla	la	flexibilización	de	feches	y	espacios	nes	propuestes	
d'intercambiu,	 y	 anque	 s'apallabró	 yá	 una	 batería	 d'espacios	 cómplices	 y	 feches	 nes	 5	 Comunidaes,	 la	
convocatoria	ta	abierta	tamién	a	proyectos	que	se	diseñen	pa	otres	feches	y	espacios	hasta'l	30/11/2023.	
En	casu	de	ser	escoyíos	proyectos	d'esta	tipoloxía	la	organización	nun	va	asumir	nenguna	xestión	nel	ámbitu	
del	 contactu	 y	 producción	 con	 estos	 espacios	 “esternos”,	 quedando	 nes	 manes	 de	 les	 compañíes	
participantes.	

¿CÓMO	VAN	DESENDOLCASE	ESTOS	ENCRUCES?

Como	marcu	organizativo	d'esta	 rede	d'estancies,	 les	 compañíes	 van	 tener	qu’escoyer	na	 so	propuesta	de	
proyectu	d'intercambiu	una	d’ente	estes	5	tipoloxíes:	
		
Mirada	 esterna:	 una	 compañía	 en	 procesu	 d’ensayu/preparación	 d'un	 espectáculu	 o	 en	 cualesquier	 otru	
procesu	de	creación	quier	acoyer	a	una	compañía	pa	un	trabayu	d'asesoramientu	ya	intercambiu	nel	ámbitu	
del	procesu	de	trabayu.	
		
Intercambiu	profesional	y	formación:	 les	compañíes	establecen	un	intercambiu	p'arriquecese	mutuamente	
al	traviés	d'una	propuesta	de	formación	basada	nel	 intercambiu	(producción,	dramaturxa,	escritura	teatral,	
trabayu	actoral,	técniques	d’illuminación,	danza	y	movimientu…)	
		
Conocencia	y	puesta	en	contactu:	les	dos	compañíes,	que	nunca	trabayaron	xuntes,	proponen	un	proyectu	
d'intercambiu	pa	conocese	artística	y	profesionalmente,	crear	posibles	sinerxies	como	puntu	de	partida	pa	
futures	collaboraciones.	
		
Coproducción:	dos	compañíes	que	contactaron	enantes	y	tán	nuna	fase	u	otra	d'un	procesu	de	coproducción	
pueden	 tener	 la	 oportunidá	 d'aportar	 a	 esti	 intercambiu	 pa	 siguir	 col	 mesmu,	 complementándolu	 tanto	
económicamente	como	a	nivel	de	los	recursos	que	Camín	Escena	Norte	pon	a	la	so	disposición.	
		
Promoción	 y	 busca	 d'oportunidaes	 fora	 de	 la	 mesma	 Comunidá	 Autónoma:	 proyectos	 de	 puesta	 en	
contactu	y	rellación	d'una	compañía	con	otres	compañíes	d'otru	de	los	territorios	del	proyectu,	empobinaos	
a	 la	 gueta	 d'oportunidaes	 de	 visibilización,	 distribución	 o	 adaptación	 d'una	 producción	 o	 un	 repertoriu	 a	
otros	circuitos	y	programaciones.	
		
En	 cualesquier	 casu,	 estes	 5	 tipoloxíes	 de	 proyectu	 propuestes	 sirven	 pa	 dar	 un	 marcu	 estructural	 a	 los	
proyectos	d'intercambiu	que	se	van	desenvolver	en	Encruces,	pero	lo	que	se	pide	a	les	compañíes	interesaes	
ye,	sobre	too,	que	la	so	propuesta	tea	bien	fundamentada,	axustada	a	les	condiciones	que	s'espliquen	nesti	
documentu,	y	que	sía	clara	y	concisa.	



ENCRUCES	2023

¿CUÁNDO	VAN	TENER	LLUGAR	Y	A	QUIÉN	TÁN	DIRIXIOS?

Les	feches	de	les	distintes	etapes	de	desendolcu	de	la	rede	d'estancies	Encruces	son	les	siguientes:	
		
		
CONVOCATORIA.	
		
Del	11	d'abril	 al	 9	de	mayu	 (14.00	h)_Inscripción	de	proyectos	per	mediu	del	 formulariu	web	na	pestaña	
correspondiente	de	www.escenanorte.com	
Del	10	al	24	de	mayu_Trabayu	de	la	comisión	de	valoración.	Revisión	de	los	proyectos	presentaos	y	xunta	de	
la	comisión.	
Vienres	26	de	mayu_Unviu	de	resolvimientu	a	los	proyectos	inscritos.	
		
IMPLEMENTACIÓN.	
Del	29	de	mayu	al	11	d’agostu_Preparación,	ente	organización	de	Camín	Escena	Norte,	compañíes	escoyíes	
y	espacios	cómplices,	de	tolos	detalles	y	necesidaes	pal	desendolcu	de	les	estancies.	
Del	17	d'agostu	al	 18	d'ochobre_Implementación	de	 les	5	estancies	d'intercambiu	profesional,	 si	 estes	 se	
desendolquen	nes	feches	y	espacios	axustaos	dende	la	organización.	
(*)	Si	 finalmente	 son	 escoyíos	 proyectos	 diseñaos	 pa	 otru	marcu	 temporal	 hasta'l	 30/11/2023,	 talo	 como	
permiten	les	bases	d'esta	edición,	estos	van	desendolcase	nes	feches	propuestes.	
		
		
PROCESU	D'EVALUACIÓN.	
Últimu	trimestre	del	añu_	recoyida	de	les	fiches	d'evaluación	de	les	estancies	que	va	facilitar	la	organización	
a	 les	 compañíes	 participantes.	 Xunta	 grupal	 de	 calter	 virtual	 de	 valoración	 de	 les	 mesmes,	 col	 envís	
d’identificar	propuestes	de	meyora	pa	ediciones	socesives.	
		
Van	 poder	 presentase	 a	 la	 convocatoria	 d’Encruces	 toles	 compañíes	 d'artes	 escéniques	 profesionales	 con	
domiciliu	 social	 en	 dalguna	 de	 les	 5	 Comunidaes	 del	 proyectu	 Camín	 Escena	 Norte	 (Galicia,	 Principáu	
d'Asturies,	Cantabria,	Euskadi	y	Navarra),	y	que	desendolquen	asina	mesmu'l	so	 llabor	profesional	habitual	
nestos	territorios.	
		
Les	estancies	tán	abiertes	polo	tanto	a	cualquier	estructura	escénica	profesional	gallega,	asturiana,	cántabra,	
vasca	o	navarra,	pero	va	haber	un	orde	de	prevalencia	na	selección	de	los	proyectos	definíu	pol	fechu	de	tar	
asociaes	o	non	a	los	colectivos	promotores	(Escena	Galega,	EscenAsturias,	Acepae,	Eskena	y	Escena	Navarra	
nel	casu	de	Navarra),	de	la	siguiente	manera:	
		
Proyectos	d'estancia	ente	dos	compañíes	asociaes.	
Proyectos	d'estancia	ente	una	compañía	asociada	y	una	non	asociada.		
Proyectos	d'estancia	ente	dos	compañíes	non	asociaes.	

LA	REDE	D'ESPACIOS	CÓMPLICES

Encruces	 texe	 una	 rede	 d'espacios	 cómplices	 pa	 l'intercambiu,	 la	 creación	 y	 l'investigación	
escéniques	 nes	 Comunidaes	 que	 conformen	 Camín	 Escena	 Norte.	 Esta	 rede	 va	 facer	 posible	 el	
desenvolvimientu	 de	 les	 5	 estancies	 nun	 modelu	 combináu	 nel	 qu'en	 caúna	 d'elles	 los	 y	 les	
profesionales	 participantes	 tengan	 a	 la	 so	 disposición	 espacios	 con	 y	 ensin	 acompañamientu	
técnicu.	 Nel	 primer	 casu	 van	 poner	 a	 disposición	 de	 les	 compañíes	 espacios	 amplios	 con	 dellos	
elementos	 básicos	 (meses	 y	 sielles,	 equipu	 básicu	 de	 soníu,	 proyeutor).	 Nel	 segundu	 caso	 les	
compañíes	van	tener	a	la	so	disposición	espacios	escénicos	con	tola	so	dotación	técnica.	
		
Nel	casu	de	 les	sedes	en	Galicia,	Cantabria	y	Navarra	establezse	un	modelu	espandíu	a	nivel	 territorial	nel	
que	les	estancies	estremense	en	dos	localizaciones.	
		
		
GALICIA		
Salón	Teatru-Centro	Dramáticu	Galego	(Santiago	de	Compostela)	//	Auditoriu	do	Milladoiro	(Ames).	
Periodu	de	la	estancia:	Del	llunes	9	al	miércoles	18	d'ochobre	de	2023	(incluyíos).	
		
PRINCIPÁU	D'ASTURIES	
Llaboral	Ciudá	de	la	Cultura:	Centru	de	Recursos	Escénicos	del	Principáu	+	Teatru	La	Llaboral	(Xixón).	
Periodu	de	la	estancia:	Del	llunes	21	al	miércoles	30	d'agostu	de	2023	(incluyíos).	
		
CANTABRIA		
Enclave	Pronillo-Fundación	Santander	Creativa	(Santander)	//	Palaciu	de	Festivales	de	Cantabria-	Sala	Pereda	
(Santander).	
Periodu	de	la	estancia:	Del	martes	5	al	xueves	14	de	setiembre	de	2023	(incluyíos).	
		
EUSKADI	
Centro	d'Innovación	en	Producción	Escénica	Harrobia	Eskena	(Bilbao).	
Periodu	de	la	estancia:	Del	xueves	17	al	sábadu	26	d'agostu	de	2023	(incluyíos).	
		
NAVARRA		
Centro	Huarte	d'Arte	Contemporanéu	(Huarte)	//	Civivox	de	Iturrama	(Pamplona).	
Periodu	de	la	estancia:	Del	llunes	4	de	setiembre	al	miércoles	13	de	setiembre	(incluyíos).	

BASES	DE	PARTICIPACIÓN	NA	REDE	D'ESTANCIES	
ENCRUCES	DE	CAMÍN	ESCENA	NORTE	2023.

(LLEER	CON	PROCURU	ENANTES	DE	CUBRIR	EL	FORMULARIU	DE	PROYECTU)	

		
1.	Van	poder	presentase	a	la	convocatoria	de	Encruces	toles	compañíes	d'artes	escéniques	profesionales	con	
domiciliu	 social	 en	 dalguna	 de	 les	 5	 Comunidaes	 del	 proyectu	 Camín	 Escena	 Norte	 (Galicia,	 Principáu	
d'Asturies,	Cantabria,	Euskadi	y	Navarra),	y	que	desendolquen	asina	mesmu'l	so	 llabor	profesional	habitual	
nestos	territorios.	Les	estancies	tán	abiertes	polo	tanto	a	cualquier	estructura	escénica	profesional	gallega,	
asturiana,	 cántabra,	 vasca	 o	 navarra,	 pero	 va	 haber	 un	orde	de	prevalencia	 na	 selección	de	 los	 proyectos	
definíu	 pol	 fechu	 de	 tar	 estes	 asociaes	 o	 non	 a	 los	 colectivos	 promotores	 (Escena	 Galega,	 EscenAsturias,	
Acepae,	Eskena	y	Escena	Navarra	nel	casu	de	Navarra),	de	la	siguiente	manera:	
Proyectos	d'estancia	ente	dos	compañíes	asociaes.	
Proyectos	d'estancia	ente	una	compañía	asociada	y	una	non	asociada.		
Proyectos	d'estancia	ente	dos	compañíes	non	asociaes.	
Van	tener	preferencia	asina	mesmu	les	compañíes	que	nun	fueren	escoyíes	pa	la	programación	definitiva	del	
Itinerariu	Constelaciones.	
		
2.	La	compañíes	participantes	van	tener	qu’adscribise	a	les	normes	de	funcionamientu	y	usu	del	material	y	
espacios	de	caúna	de	les	sedes/espacios	cómplices.	
		
3.	En	caúna	de	les	estancies	de	10	díes	de	duración	les	compañíes	participantes	van	cuntar	cola	posibilidá	de	
trabayar	n'espacios	con	y	ensin	acompañamientu	técnicu	(illuminación,	soníu,	espaciu	escénicu).	
		
4.	 Va	 facese	 una	 selección	 d'un	 (1)	 proyectu	 per	 Comunidá	 +	 dos	 (2)	 proyectos	 suplentes	 en	 casu	
d’arrenunciu	del	primeru.	Esta	 selección	va	 facela	una	comisión	profesional	 formada	por	 trés	 (3)	persones	
más	una	(1)	cuarta	en	calidá	de	secretaria,	con	voz	pero	ensin	votu.	Les	persones	miembros	de	la	comisión	
van	ser	profesionales	del	ámbitu	de	la	xestión	y	producción	de	dos	de	los	espacios	cómplices,	acompañaes	
del	coordinador	de	Camín	Escena	Norte.	
		
5.	Les	compañíes	participantes	comprométense	a	realizar	una	evaluación	/	informe	del	intercambiu,	según	el	
modelu	facilitáu	pola	organización.	Comprométense	amás	a	participar	nuna	xunta	de	trabayu	posterior,	en	
formatu	online,	empobinada	a	la	evaluación	del	desendolcu	de	les	estancies	col	envís	d’identificar	problemes	
ya	implementar	posibles	meyores	en	socesives	convocatories.	Na	xunta	van	participar	toles	compañíes	que	
realizaren	estancia,	xuntu	col	equipu	de	coordinación	de	Camín	Escena	Norte.	

BASES	DE	PARTICIPACIÓN	NA	REDE	D'ESTANCIES	
ENCRUCES	DE	CAMÍN	ESCENA	NORTE	2023.	

(LLEER	CON	PROCURU	ENANTES	DE	CUBRIR	EL	FORMULARIU	DE	PROYECTU)		

6.	Les	compañíes	participantes	comprométense	a	dar	espardimientu	al	proyectu	y	a	 la	so	participación	nel	
mesmu	al	traviés	de	la	so	web	y	RRSS,	y	tamién	a	facilitar	material	(vídeos	curtios,	semeyes)	a	la	organización	
col	 fin	 d'espublizar	 les	 actividaes.	 Asina	 mesmu,	 si	 mientres	 les	 estancies	 se	 produxera	 dalgún	 tipu	 de	
material	 d'espardimientu	 per	 parte	 de	 les	 compañíes	 participantes,	 éstes	 comprométense	 a	 incluyir	 nel	
mesmu	la	identidá	gráfica	de	Camín	Escena	Norte.	
		
7.	Camín	Escena	Norte	cunta	con	una	persona	responsable	de	producción	en	caúna	de	les	Comunidaes,	polo	
tanto,	mientres	la	estancia	va	haber	un	contactu	que	va	facer	d'enllaz	colos	espacios,	va	dar	la	bienvenida	a	
les	compañíes	y	va	tar	disponible	pa	duldes	y	consultes.	Nun	se	va	facer	cargu	del	desendolcu	de	la	estancia	
nin	de	les	necesidaes	de	producción,	agospiamientu,	hospitalidá…	que	deriven	de	la	mesma,	que	van	tener	
de	ser	xestionaes	poles	persones	participantes.	
		
8.	 L'acompañamientu	 económicu	 pa	 caún	 de	 los	 proyectos	 d'intercambiu	 (5	 en	 total)	 ye	 d'un	máximu	 de	
5.000	 €	 (impuestos	 incluyíos).	 L'abonu	 del	 mesmu	 va	 facese	 después	 del	 desendolcu	 de	 les	 estancies,	
mientres	 el	 4º	 trimestre	 de	 2023	 y	 ensin	 que	 se	 contemple	 la	 posibilidá	 d'adelantu	 total	 o	 parcial	 de	 la	
cantidá	a	abonar	per	parte	de	la	organización	
		
9.	 Toles	 persones	 integrantes	 de	 los	 proyectos	 escoyíos	 van	 tener	 que	 tar	 daes	 d'alta	 na	 Seguridá	 Social	
mientres	el	periodu	de	la	estancia	d'intercambiu.	Tol	personal	contratáu,	si	lu	hai,	tendrá	de	talo	dientro	los	
marcos	 qu'establecen	 los	 convenios	 colectivos	 vixentes	 en	 cada	 Comunidá,	 según	 cualquier	 otra	 norma	
imperante	a	nivel	autónomico,	foral	y/o	estatal	que	salvaguarde'l	correctu	funcionamientu	de	les	dinámiques	
sectoriales.	
		
10.	Pa	duldes	o	cuestiones	sobro	 la	presentación	de	 los	proyectos	 les	compañíes	pueden	dirixise	al	corréu	
electrónicu	 coordinacion@escenanorte.com	 	 (Diego	 V.	Meizoso,	 coordinador	 de	Camín	 Escena	Norte)	 les	
duldes	y	entrugues	van	ser	respondíes	nun	máximu	de	48	hores.	
		
11.	 Participar	 nel	 procesu	 de	 selección	 pa	 la	 rede	 d'estancies	 Encruces	 de	 Camín	 Escena	 Norte	 supón	 la	
aceptación	d'estes	bases.	
		
12.	LOPD:	En	virtú	del	art.	5	de	la	Llei	Orgánica	15/1999,	de	Protección	de	Datos	de	Calter	Personal	(LOPD),	y	
siguiendo	 tamién	 el	 Reglamentu	 Européu	 de	 Protección	 de	 Datos	 (RGPD)	 vixente	 dende'l	 25	 de	mayu	 de	
2018,	informamos	de	que	los	sos	datos	de	contactu	tán	siendo	trataos	cola	máxima	confidencialidad	tando	
incorporaos	 a	 un	 ficheru	 de	 contactos	 del	 cual	 ye	 responsable	 únicamente	 la	 AIE	 Camín	 Escena	Norte.	 Si	
asina	lo	quier,	va	poder	exercer	en	tou	momentu	los	derechos	d'accesu,	cancelación	o	oposición,	unviando	
un	corréu	electrónico	a	la	dirección		
info@escenanorte.com	

